
	N
	Առաջարկության հեղինակը
	Առաջարկության բովանդակությունը
	Եզրակացություն

	1
	2

	1
	ՀՀ արդարադատության նախարարություն 
	1. Որոշման նախագծով հաստատված հավելվածի (այսուհետ՝ հավելված) 9-րդ կետի 1-ին ենթակետի «ա» պարբերությունից անհրաժեշտ է հանել «կազմակերպա-իրավական տեսակը» բառերը, քանի որ իրավաբանական անձանց ֆիրմային անվանումն իր մեջ ներառում է նաև կազմակերպա-իրավական տեսակը՝ համաձայն քաղաքացիական օրենսգրքի 58-րդ հոդվածի պահանջների:
	Ընդունվել է: Նախագիծը լրամշակվել է:


	
	
	2. Հավելվածի 9-րդ կետի 2-րդ ենթակետի համաձայն՝ տեսչական մարմնում տնտեսավարող սուբյեկտների ռեգիստր ստեղծելուց հետո հավաքագրվում է հատուկ տեղեկատվություն՝ ռիսկի վրա հիմնված ստուգման նպատակներն ապահովելու համար: Այս առումով անհրաժեշտ է հստակեցնել, թե ինչ հատուկ տեղեկատվության հավաքագրման մասին է խոսքը:
	Ընդունվել է: Նախագիծը լրամշակվել է:


	
	
	3. Նախագիծն անհրաժեշտ է համաձայնեցնել բոլոր շահագրգիռ մարմինների հետ:
	Ընդունվել է ի գիտություն:

	2
	ՀՀ տնտեսական զարգացման և ներդրումների նախարարություն
	Դիտողություններ և առաջարկություններ չկան:
	Ընդունվել է ի գիտություն:

	3
	ՀՀ ֆինանսների նախարարություն
	1. Մեթոդաբանության 6-րդ կետում նախատեսել տվյալների բազայի միջոցով հաշվետվություններ գեներացնելու ֆունկցիոնալ հնարավորություն.
	Ընդունվել է ի գիտություն:

	
	
	2. Հստակեցնել Մեթոդաբանության 9-րդ կետի 2-րդ ենթակետում նշված «հատուկ տեղեկատվություն՝ ռիսկի վրա հիմնված ստուգման նպատակներն ապահովելու համար» հասկացությունը, մասնավորապես. 
1)	պարզ չէ, թե որն է հատուկ տեղեկատվությունը. առաջարկում ենք հղում կատարել մեթոդաբանության համապատասխան կետերին կամ սահմանել նշված հասկացությունը. 
2)	պարզ չէ, թե ռիսկի վրա հիմնված ստուգման որ նպատակներն են ապահովվելու այդ հատուկ տեղեկատվության հավաքագրման շնորհիվ, քանի որ Մեթոդաբանության 2-րդ կետով սահմանված է ռիսկի վրա հիմնված ստուգումների համակարգի նպատակը. 
	Ընդունվել է: Նախագիծը լրամշակվել է:






	
	
	3. Վերախմբագրել Մեթոդաբանության 13-րդ կետի առաջին պարբերությունը՝ «տարում կատարել է» բառերից հետո լրացնելով «կրկնվող» բառը, քանի որ նախորդ տարում կատարված 5 և ավելի խախտումները կարող են լինել տարբեր բնույթի և տարբեր տեսակների թերությունների առկայությամբ պայմանավորված, և միևնույն ժամանակ՝ չլինել պարբերական.
	Չի ընդունվել:
Ելնելով բնագավառների առանձնահատկությունից, վտանգավորության, մարդու կյանքին ու առողջությանը վնաս հասցնելու աստիճանից՝ Տեսչական մարմնի կողմից ընդունելի է համարվում նույն տնտեսավարող սուբյեկտի մոտ տարբեր բնույթի խախտումների արձանագրումը:

	
	
	4. Հստակեցնել մեթոդաբանության 15-րդ կետը, նշելով թե տնտեսավարող սուբյեկտներում ինչպիսի ժամանակահատվածում Տեսչական մարմնի կողմից չի իրականացվել ստուգում.
	  Չի ընդունվել:
Հավելվածում նշված է ժամանակահատվածը, այն է՝ Ռիսկի համակարգը ներդնելու ընթացքում:

	
	
	5. Հստակեցնել Մեթոդաբանության 18-րդ կետում նշված «վերահսկողական բնույթի հարց» հասկացությունը.
	Չի ընդունվել:
Տեսչական մարմնի կանոնադրական գործառույթներից ելնելով՝ բացի վերահսկողությունից վերջինս իրականացնում է նաև այլ բնույթի գործառույթներ, ուստի նման պայմաններում ռիսկի տեսանկյունից խախտում է համարվում և տրվում է համապատասխան միավոր այն խախտման համար, որը հայտնաբերվել է վերահսկողական գործողությունների արդյունքում։ Միաժամանակ, հարկ է նշել, որ ստուգաթերթերում առկա են նաև «տեղեկատվական հարցեր» բաժինը, որոնց ռիսկայնության միավոր չի տրվում։

	
	
	6. Վերախմբագրել Մեթոդաբանության 18-րդ կետի վերջին նախադասությունը և հստակեցնել, թե ինչպես են մշակվում ռիսկայնության միավորները, քանի որ անհասկանալի է, արդյոք տվյալ տարում լրացված բոլոր ստուգաթերթերի ռիսկայնության միավորները ենթարկվում են վերլուծության, թե նոր միավորներ են որոշվում.
	Չի ընդունվել:
Ելնելով Տեսչական մարմնի կողմից վերահսկվող բնագավառների առանձնահատկությունից, ինչպես նաև «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի դրույթներից՝ Տեսչական մարմնի կողմից մեկ ստուգման ժամանակ կարող են լրացվել տարբեր ստուգաթերթեր, ինչպես նաև կարող են նույն ստուգման շրջանակներում իրականացվել վերստուգումներ (կրկնակի ստուգումներ), որոնց ժամանակ լրացված բոլոր ստուգաթերթերի ռիսկայնության միավորները մշակվում են՝ կատարելով ռիսկայնության միավորների (կշիռների) վերահաշվարկ։

	
	
	7. Հստակեցնել Մեթոդաբանության 16-րդ կետում նշված «բայց ստուգում իրականացնող մարմինը բարձր ռիսկայնության խմբում ընդգրկում է իր կողմից ստուգման ենթակա տնտեսավարող սուբյեկտների մինչև քսան տոկոսը՝ ըստ ռիսկայնության աստիճանի նվազման» դատողությունը՝ ներդաշնակեցնելով Մեթոդաբանության 30-րդ կետի 1-ին ենթակետի հետ.
	Չի ընդունվել:
Դրույթներն անհամադրելի են և բխում են «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 2.1 հոդվածից:

	
	
	8. Մեթոդաբանության 32-րդ կետում սահմանվում է, որ տարվա կտրվածքով Տեսչական մարմնի կողմից իրականացվելիք ստուգումների առավելագույն քանակը որոշվում է ելնելով առկա կադրային ներուժի, տնտեսական, կազմակերպական և ֆինանսական կարողություններից, իսկ Մեթոդաբանության 30-րդ կետի 1-ին ենթակետում սահմանվում է, որ բարձր ռիսկայնության խմբում ընդգրկված տնտեսավարող սուբյեկտները կազմում են տվյալ տարում ստուգման ենթակա տնտեսավարող սուբյեկտների առնվազն յոթանասուն տոկոսը։ Համադրելով այս դրույթները՝ ստացվում է, որ նշված սահմանափակումների հետևանքով տարեկան ծրագրում կարող են ներառվել ավելի ցածր ռիսկայնություն ունեցող օբյեկտներ, իսկ բարձր ռիսկայնություն ունեցող որոշ օբյեկտներ չեն ներառվի, ինչն ինքնին ռիսկ է պարունակում։ Առաջարկում ենք վերախմբագրել նշված կետերը և սահմանել, որ տարեկան ծրագրում ընդգրկվում են բարձր ռիսկի խմբում հայտնված օբյեկտների 100 %-ը, այնուհետև՝ մյուս խմբերի օբյեկտները՝ որոշակի համամասնությամբ:
	Չի ընդունվել:
Դրույթներն անհամադրելի են և բխում են «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 2.1 հոդվածից:

	4
	ՀՀ առողջապահության նախարարություն
	1. Ամբողջ տեքստում ոլորտային ռիսկի գնահատման միավորները հիմնավորման կարիք ունեն, քանի որ պարզ չէ, թե ինչ չափորոշիչներով են դրանք սահմանված՝ օրինակ` «փոխադրումներ և պահեստային տնտեսություն» և «սպասարկման այլ ծառայություններ» գործունեության տեսակները գնահատված են 40-ական միավոր, մինչդեռ «սպասարկման այլ ծառայություններ» գործունեության տեսակի մեջ կարող են ընդգրկվել ծառայություններ՝ լողավազաններ, գեղեցկության սրահներ և այլն, որոնք առավել ռիսկային են հիգիենիկ և համաճարակային տեսանկյունից.
	Չի ընդունվում:
Ըստ բնագավառների ոլորտային ռիսկը դասակարգվել և տրվել է համապատասխան ոլորտային ռիսկի միավորներ՝ հաշվի առնելով համապատասխան ոլորտը կանոնակարգող իրավական ակտերով նախատեսված նորմերով սահմանված մարդու կյանքին և առողջությանը վնաս հասցնելու հավանական ռիսկի դասակարգման տեսանկյունից. ըստ դասակարգման աստիճանի տրվել են համապատասխան պայմանական միավորներ։

	
	
	2. 1-ին կետը խմբագրել` ելնելով իրավական ակտի որոշակիության սկզբունքից.
	Ընդունվել է: Նախագիծը լրաշմակվել է:


	
	
	3. 3-րդ կետում նշված՝ Առողջապահական ռիսկ հասկացությունը առաջարկում եմ փոխարինել «Բժշկական սպասարկման ռիսկ» բառերով` հաշվի առնելով նույն կետում նշված Տեսչական մարմնի վերահսկողության բնագավառները, ինչպես նաև այն հանգամանքը, որ Առողջապահական ռիսկ հասկացությունը առավել ծավալուն է և ընդգրկում է ոչ միայն բժշկական սպասարկման ոլորտի ռիսկերը.
	Չի ընդունվել:
Տեսչական մարմինը ըստ բնագավառների տվել է պայմանական անվանումներ։ Հարկ է նշել, որ կարող էր Հիգիենիկ և համաճարակային ռիսկ, Դեղերի շրջանառության ռիսկ, Առողջապահական ռիսկ, Աշխատանքի ռիսկ  անվանումների փոխարեն տրվեր պայմանական 1, 2, 3, 4 կամ Ա, Բ, Գ, Դ անվանումները և վերջիններս ոչ մի կապ չունեն կամ չեն կարող նույնականացվել բնագավառի բովանդակության կամ վերահսկողության շրջանակների հետ։

	
	
	4. 9-րդ կետի 1-ին ենթակետի «ա» պարբերությունում «կազմակերպա-իրավական տեսակը» բառերը փոխարինել «կազմակերպական-իրավական ձևը» բառերով.
	Ընդունվել է: Նախագիծը լրամշակվել է:

	
	
	5. 9-րդ կետի 1-ին ենթակետի «գ» պարբերությունում «գործունեության» բառից հետո ավելացնել «իրականացման» բառը, «հեռախոսի համար և կապի այլ միջոցներ» բառերը փոխարինել «հեռախոսահամարը, էլեկտրոնային փոստի հասցեն, կապի այլ միջոցներ» բառերով.
	Ընդունվել է: Նախագիծը լրամշակվել է:


	
	
	6. 9-րդ կետի 1-ին ենթակետի «ե» պարբերությունում «տեղեկություններ լիցենզիայի մասին» բառերը փոխարինել «լիցենզիայի վավերապայմանները» բառերով.
	Ընդունվել է: Նախագիծը լրամշակվել է:

	
	
	7. 13-րդ կետի 1-ին պարբերությունը՝ «-տնտեսավարող սուբյեկտը նախորդ տարում կատարել է 5 և ավել խախտում, ապա խախտումը հանդիսանում է պարբերական և ըստ բնագավառների տրվում է անհատական ռիսկի տվյալ բաղադրիչի մասով առավելագույն միավոր։ Հակառակ դեպքում չի հանդիսանում պարբերական և ըստ բնագավառների տրվում է անհատական ռիսկի տվյալ բաղադրիչի մասով 0 միավոր», հստակեցման կարիք ունի՝ արդյոք պարբերական խախտումներ են համարվում միևնույն ստուգման ժամանակ արձանագրված 5 և ավելի տարբեր տեսակի խախտումները, թե կրկնակի ստուգումների արդյունքում հայտնաբերված միևնույն 5 և ավելի խախտումների արձանագրումը, հաշվի առնելով, որ պարբերականությունը նշանակում է նույն խախտման կրկնություն.
	Չի ընդունվել:
Ելնելով բնագավառների առանձնահատկությունից, վտանգավորության,  մարդու կյանքին ու առողջությանը վնաս հասցնելու աստիճանից՝ Տեսչական մարմնի կողմից ընդունելի է համարվում նույն տնտեսավարող սուբյեկտի մոտ տարբեր բնույթի խախտումների  արձանագրումը։ Ինչ վերաբերվում է կրկնակի ստուգումներին, ապա կրկնակի ստուգման ժամանակ առաջնորդվում ենք «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի պահանջներից։

	
	
	8. 26-րդ կետի 2-րդ նախադասությունը խմբագրել` հստակեցնելով մեծածախ բառի կիրառման իմաստը: Ըստ այդմ` վերանայել նաև աղյուսակ 12-ի 1-ին սյունակը.
	Ընդունվել է: Նախագիծը լրամշակվել է:

	
	
	9. Աղյուսակ 2-ում բերված տնտեսական գործունեության տեսակները առաջարկում եմ նշել կոդերի ամբողջական կառուցվածքով (խումբ, դաս, ենթադաս) համաձայն դասակարգիչներով սահմանված ձևերի՝ համապատասխանեցնելով առողջապահական և աշխատանքի տեսչական մարմնին վերապահված վերահսկողական լիազորություններին, հաշվի առնելով, որ օրինակ. «գյուղատնտեսություն, անտառային տնտեսություն և ձկնորսություն» տեսակը ներառում է այնպիսի ոլորտներ, ինչպիսիք են՝ վայրի բույսերի և անտառամթերքի հավաքում, ձկնորսություն բաց ծովում և այլն, որոնց նկատմամբ վերահսկողություն սահմանելը իրատեսական չէ.
	Չի ընդունվել:
Տնտեսական գործունեության տեսակների դասակարգիչները դասակարգվում են հիերարխիկ-ֆասետային մեթոդով և դասակարգչի առաջին աստիճանում առանձնացված են ամփոփիչ խմբավորումները նշագրված լատիներեն տառերով և վերջինիս մեջ ներառվում են տվյալ դասակարգչի 2-րդ, 3-րդ, 4-րդ և 5-րդ դասակարգիչները։ Ելնելով Տեսչական մարմնի կողմից վերահսկվող բնագավառների առանձնահատկությունից՝ ռիսկայնության միավորները սահմանվել են միայն ըստ առաջին աստիճանի, եթե ոլորտը կանոնակարգող այլ իրավական նորմերի պահանջների համաձայն ամփոփիչ խմբավորման 2-րդ, 3-րդ, 4-րդ կամ 5-րդ դասակարգիչներով դասակարգման անհրաժեշտություն չկա։

	
	
	10. Աղյուսակ 13-ի 3-րդ սյունակում «հոգեմետ» բառից հետո ավելացնել «(հոգեներգործուն)» բառը.
	Ընդունվել է:Նախագիծը լրամշակվել է:

	
	
	11. 24-րդ կետի վերաբերյալ առաջարկում եմ. «համաձայն աղյուսակ N 7» բառերի փոխարեն գրել «համաձայն ՀՀ կառավարության 2008 թվականի մարտի 27-ի N 276-Ն որոշման հավելվածի» բառրով, քանի որ բժշկական օգնության և սպասարկման տեսակները դասակարգվում են վերը նշված որոշման հավելվածով, իսկ սույն փաստաթղթում աղյուսակ 7-ով ներկայացված ցանկի հետ կան անհամապատասխանություններ.
	Ընդունվել է:Նախագիծը լրամշակվել է:

	
	
	12. 8-րդ գլխում բերված են միայն բարձր և ցածր ռիսկայնության խմբում տնտեսավարող սուբյեկտների ստուգումներում ընդգրկվածության չափանիշները, սակայն բացակայում է միջին ռիսկի խմբի ընդգրկվածության վերաբերյալ տեղեկատվությունը:
	Չի ընդունել:
«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 2․1 հոդվածի 5-րդ կետի համաձայն սահմանվում է բարձր և ցածր ռիսկայնության խմբերը, իսկ միջին ռիսկայնության խումբը կազմվում է ընդհանուր ստուգվող տնտեսավարող սուբյեկտների քանակի և բարձր ու ցածր ռիսկայնության խմբերում ներառված տնտեսավարող սուբյեկտների քանակի դրական տարբերության չափով, որոնք ըստ անհրաժեշտության յուրաքանչյուր դեպքում կարող են տարբեր լինել։

	Այս տեսքով նախագծի ընդունումն անընդունելի է, արհամարված է Աշխատանքային հարաբերությունների տեսանկյունից գնահատվող օբյեկտի (գործատուի) ռիսկը, ոչ մի անդրադարձ չկա այդ հարցերին, միայն առաողջապահական մասերով են, հետևաբար պետք է պահպանվի 22 նոյեմբերի 2012 թվականի N 1486-Ն որոշումը՝ փոխելով միայն դրա կիրարկողկամ կիրառող մարմինը:
	Աշխատանքային հարաբերությունների տեսանկյունից գնահատվող տնտեսավարող սուբյեկտի (գործատուի) ռիսկի գնահատումը կարգավորվում է հավելվածի 7-րդ գլխով։ Նշված գլխում նախատեսված ռիսկայնությունը որոշող չափանիշները բխում են ՀՀ վարչապետի 2018 թվականի հունիսի 11-ի «Հայաստանի Հանրապետության առողջապահական և աշխատանքի տեսչական մարմնի կանոնադրությունը հաստատելու մասին» N 755-Լ որոշմամբ հաստատված կանոնադրությունից, ըստ որի Առողջապահական և աշխատանքի տեսչական մարմնին վերապահված է միայն աշխատողների առողջության պահպանման և անվտանգության ապահովման հետ կապված հարաբերությունների նկատմամբ վերահսկողությունը և մինչև 18 տարեկան անձանց, ինչպես նաև հղի կամ երեխային կրծքով կերակրող կանանց և երեխա խնամող աշխատողների համար աշխատանքային օրենսդրությամբ սահմանված երաշխիքների ապահովման նկատմամբ վերահսկողությունը:
[bookmark: _GoBack]Միևնույն ժամանակ հայտնում ենք, որ աշխատանքային օրենսդրության պահանջների նկատմամբ վերահսկողության համակարգի կատարելագործման միջոցառումները իրականացվելու են ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեության միջոցառումների ծրագիրը հաստատելու մասին» N 650-Լ որոշման հավելված N 1-ի 5-րդ կետում սահմանված ժամկետներում։ Նշված միջոցառումների իրականացման արդյունքում համապատասխանաբար կլրամշակվեն նաև առողջապահական և աշխատանքի տեսչական մարմնի կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը։



